
 
 امەی شەهید هەژار دێدەوانی  ننژیان                      

 
لە    کن،نتە لە هۆزی م  خانەوادەیان  شەهیدی نەمر محمد حسن عمر ناسراو بە )هەژار دێدەوانی(   

گەڕەکی سەیداوەی  لە    1958بناری دێدەوان ژیاون و دوایی هاتوونەتە هەولێر.. كاكە هەژار لە ساڵی  

لە  هەولێر  ساڵی    شاری  لە  باوكی  بووە،  سەلیم(  1963دایك  )فاتمە  دایکی  دەكات،  دوایی  كۆچی 

بۆ گوندی   دەگەڕێنەوە  دەکات و  سەرپەرشتی هەرسێک ڕۆڵەکانی )فارس و هەژار و عوسمان( 

ساڵی  )ك بزرە(،  )فارس(ی    1965انی  لەگەڵ  كردووە  )كەردز( ی  گوندی  هاتوچۆی  خوێندن  بۆ 

برایی و چەند منداڵێکی گوندەکەیان، لەوێ تا پۆڵی دووی سەرەتایی خوێندووە، لەبەر نەداری و  
نەوجەوانان(   )خانەی  دەنێرنە  هەژار  كاكە  و  هەولێر  دێنەوە  تریش  جارێكی  لە  هەژاری  هەر  و 

تەواو    1980ئاسکی کەلەک ساڵی  یی كشتوكاڵ لەئاماده دنی سەرەتایی و دواناوەندی و  هەولێر خوێن
و   خۆیی  ژیانی  بژێوی  بۆ  هەبووە،  قوتابیەکان  و  مامۆستا  لەگەڵ  پتەوی  پەیوەندیەکی  دەكات، 
خانەوادەکەی کرێکاری کردووە و بۆ ماوەیەکیش سەرپەرشتی کرێکارەکانی کردووە لە پڕۆژەی  

  .1979بێستانە لە کانوونی یەکەمی دارستانی 

تاوان       وێنەی  بوو،  دێهاتی  ژیانی  دەرنەدەچوو.  ئاشنایی  مێشك  لە  دێیەكانی  گڕدانی  و 

کوردستانی  1977لەساڵی) سۆسیالیستی  بزووتنەوەی  نهێنییەكانی  ڕێكخستنە  بە  پەیوەندی  (ەوە 

ساڵی   کشتوکال  ئامادەیی  لە  دەرچوونی  دوای  لە  هەر  و  هێزی  پە  1980كردووە  بە  یوەندی 

كی و لێهاتوویی  ر زیرهبەلە و  پێشمەرگەی حزبی سۆسیالیستی کوردستانی کردووە و بۆتە پێشمەرگە  
کراوە بە ڕابەر سیاسی    1982چەندین پلەی حزبی و فەرماندەی پێشمەرگایەتی بڕیووە، لە ساڵی  

 1983ساڵی  بوو، لە ی دەشتی هەولێر کە فەرماندەی کەرت مامەند مەنتک  8کەرتی دوو لە هەرێمی  
كادیر و پاشان ئەندامی ناوچەی دەشتی هەولێر کە بەرپرسی ناوچە شەهید سەلاح بوو، لە  كرا بە
کاتێ لە نێو حزبی سۆسیالیستی کوردستان هەڵوێست وەرگیرا شەهید هەژار یەکێک    1985ساڵی  

کوردس زەحمەتکێشانی  حزبی  دامەزراندنی  لە  پێشەنگەکان،  و  دیار  کادیرە  لە  تان  بوو 
ڕۆڵی هەبوو، لە ڕێکخستنەوەی هێزی پێشمەرگە ڕۆڵی ڕابەر سیاسی هێزی)قوە(   12/12/1985

تكێشانی  حمە ی حزبی زهگەنێو هێزی پێشمە فین( لەی سە وهی )قە رماندهفە بوو بەوەرگرت و دواتر 
داستاكوردستان،   بەشداری چەند داستانێكی كردووە، وەک  ناوچەیەک كاری كردووە،  نی  لەچەند 

، شەڕی قەرەچوغ و بێستانەی  1982سێکانیان )شەڕی خەبیران( و شەڕی بەردە سپی لە ساڵی  

چەندین شەڕ و نەبەردی تر، شەهید  27/10/1986، داستانی ترپە سپیان لە  1983گچکە لە ساڵی

و پێشمەرگایەتی كارەكانی زۆر بە  هەژار خۆشەویستی هەڤاڵانی بوو، وەكو فەرماندەیەكی سیاسی 
كاری  دڵسۆزی   و  نووسیوە  شیعری  پێشمەرگایەتی  ئەرکی  لەتەك  هەڵسوڕاندوە،  بەرپرسانە  و 

ڕۆژنامەنووسی كردووە، نووسەر و قەڵەم بە دەستێکی لێهاتوو بوو، بەشداریێکی بەرچاوی هەبوو  
ڕۆشنبیری و  ئەدەب  بزاڤی  نێو  و   لە  وتار  و  )شیعر  وەک  بابەتەکانی  پێشمەرگایەتی،  و  شۆڕش 

ۆژنامە و بڵاوکراوەکان و ئێزگەی شۆڕش بڵاو دەکرانەوە، هاوکارێکی باشی  چیڕۆک( لە گۆڤار و ڕ
ڕاگەیاندنی )حزبی زەحمەتکێشانی کوردستان( بوو، چەندین بەرهەمی نووسینی لە بڵاوکراوەکانی  
تێکستە   کۆکردنەوەی  خوڵیای  بووە  خوێندکار  کە  کاتێک  هەروا  بوونەتەوە،  بڵاو  حزبە  ئەم 

 ندین تێکستی لەم بوارەدا کۆکردوونەتەوە و تۆماری کردوون.فۆلکلۆریەکانی هەبووە و چە 
کاتێک ڕژێمی داگیرکەری بەعس بە نیازی سوتاندن و وێرانکردن و ئەنفالکردنی دانیشتوانەکانی     

هێزێکی   دەهێنا،  پەلاماری  و  هێرش  شیلادزێ  دەڤەری  و  زێیێ  دەشتا  ئازادکراوەکانی  گوندە 
ردستان لەتەک هێزەکانی تری لایەنەکان)پارتی دیموکراتی  پێشمەرگەکانی حزبی زەحمەتکێشانی کو



بەرگریدابوون،  لە  دێدەوانی  هەژار  شەهید  فەرماندەیی  بە  عێراق(  شیوعی  حزبی  و  کوردستان 
لە داستانی شیلادزێ لە گوندی )شیف چنارك( لە کاتی هەڵمەت    29/5/1987مەخابن لە ئێوارەی  

 شەهید دەبێت.بردن بۆسەر مۆڵگاکانی خائین و داگیرکەران 
لە     بە ڕێوسمێکی شایستە هاوڕێیان و هاوسەنگەرانی ڕوفاتی    28/11/1991لە دوای ڕاپەڕین 

شەهید هەژار لە بناری چیای مەتین دەهێنەوە زێدی خۆی لە گۆڕستانی گوندی کانی بزرە بەخاک  
 سپێردرایەوە. 

 و ڕێبوارانی ڕێگای ئازادی. هەزاران سڵاو لە گیانی پاكی شەهید هەژار دێدەوانی     
 

 

 

                
 بۆ كچە كوردێك 

 
 شێت و شەیداتم ئەی گوڵ ئەزیزم ڕوحمێ بكە 

 سێدارە هەڵمەواسە دڵ زوخاوە وا مەكە
 بەخەنجەری ژەهراوی ئاخ و ئۆفم پێ مەخە 

 ئەگەرچی لاوی كوردم، كچە كورد داخم مەكە 
 مەمكوژە ڕاوم مەكە بە تەمای ماچێكم بكە. 

 نەوجەوانان 1/3/1974                                            
 

          
 

 گوڵ 
 

 و شەیداتم ئەی گوڵشێت 
 بكە ئازیزم ڕوحمێ

 سێدارە هەڵمەواسە 
 دڵ ڕوخاوە وامەكە 

 بەخەنجەری ژەهراوی
 مەخەو ئۆفم پێ ئاخ 

 ئەگەر چی لاوی كوردم 
 كورد داخم مەكە كچە 

 1975شۆڕش/   -هەولێر                                        
 

     
 هەژارێكی بێ بەشم 

 
 نازانم بۆ من بێ بەش بووم



 ئەستێرەی هیوام زوو ڕژا و
 مانگ لە چواردەبوو كە گیرا 

 چارەڕەش بووم 
 لە تیشكی جوانی و گەشدا 

 بووم بە بەری سێ ڕوو
 دڵشکاوبووم  

 ... نازانم بۆ
  باش ئەیزانم

  .چونكە كوردبووم
  لە جۆخینا 

 ڕەوسە سوور بوو
 من فەرمانم بەرنەكەوت 
 لەچەقەی گەرمای هاوینا 

 لەرزم ئەگرت
 لەكاتی شۆڕشكردنی زگی برسی 

 ...دڵی من بوو
 .لە لەتێ نانی ئەی پرسی

                                         1976 
 

 زەردەخەنە
 لەدڵی بۆن و بەرام ڕامام 

  تا سەرخۆش، زوو هەستی پێكرد
 ئەو قەنەفرەی بۆنم دەكرد

 مەستی نەكرد 
  گوڵ و ڕەیحانی تاكە دڵ 

 ڕووگرژی كرد.
 پەیتا پەیتا ڕشتری كرد

  لاوانەوەی نێرگزی پەست
 لەخشتەی برد 
 ئەو دڵەی كە ژاكاوییە بەڵام لەناخی 

    دیاریەكی بێ تامەزرۆ
 كەنەفت تام سۆ 

 بۆم دیاری یە 
 كەچی! ساڵانەی بەندی مە 
 دڵ پەشێوە و ئێجگار تەمە

 چاوەڕێی چیم ؟ 
 زەردەخەنە! 

 بەزەردەخەنەت وەك بولبول شادم 
 لەباخی بەهەشتبم بێ تۆ بێ مرادم 

  دووا هەناسەمە



 خۆشەویستم چارێ 
  بڵێ بەڵێ تەنیا جارێ.

 8/2/1977گوندی دوو شیوان                               
 

 
 
 
 

 نەخۆشم 
 

 نازە بەسە تۆزێ وەفا بنووێنە 
 بۆ تۆ دڵ بریندار و داماوم بێ وێنە 
 شێت و شەیداتم دەناڵم دڵم پڕ خوێنە 

 لە دەریای خەم تا نەخنكاوم دەرم بێنە 
 كە ناپرسی لێم چۆنی؟ توخوا دڵم مەشكێنە 

 ئاراستەم كە؟ ماچی لێوت هەنگوینە هەژارم 
 لەت لەتە دڵ جگەر زامداری تیرتە 

 تاكەی دڵ ڕەقی ناپرسی هەتیو چیتە؟ 
 نەپشتم دێشێ نەچاوم كوێر و تاریکە 

 تەنیا جارێ بە خۆشەویستیم بانگ کە. 
 كانی بزرە  27/2/1977                                        

 
        

  



 یادی نەورۆز 
 

 ی كورد...كوتكی ڕاوەشاند كاوەی گورد
 زووحاكی تۆپاند سەری هەڵكەناند 

  بەم بۆنەوەیە مەشخەڵی ئاگرین
 .هەڵئەسێ لەگشت لوتكەی كورد نشین

                **   *    
 تاكەی بكێشین دەرد و ئازار و ئاه بێ وچان  

 نەورۆزە، نەوەی كاوە بەیەك دەنگ بۆ مەیدان 
 زیندان نەبێ بۆچی یە؟ سەرێ بۆ سەربڕین سێدارە و 

 كوردە تۆڵەتە تاكەی ئەم ڕیسواییە و دیلی و ئەم ماتەمە 
 بۆ هەڵنەستین نەبینە پشكۆ و بە دەنگ و هاوار

 بۆ نەبینە گڕی نەورۆز بۆ ڕوناكی گشت دێ و شار. 
  مەنتكاوە 20/3/1977                                  

 داو
 

 ئەزیز هەرچۆنێ ئەمخەیتە داوت 
 وەرگرە تكام مردووم لە تاوت 

 زوڵفی لاوە لاوە و ئەگریجەی خاوت
 لادە با تۆزێ سەیركەم چاوت 
 پەری نزام كە بمخەرە داوت 

 مەدە بە بەدكار دۆستی داماوت
  هەولێر 25/4/1977                                  

 
 ڕێبوارم

  
 ڕێبوارێكم ڕێگام پڕ لە نەڕە دێوە 

  داشە هارەم من لەو كێوە 
  كە هەزار گورگ و ڕێوی و جەردە

  بەدوام سەر دەدەن لە بەرد دا
    بەڵام منی داشە هارە 
  ڕێبوارم لە نەهاتەوە 

  بۆ ئەو هاتەی كە دڵدارە
 ئەویش وەك من پشت شكاوی 

 .زۆردارەچینێكی تری 
  جا سەدان داو و تەڵەی تریش 

  ونە من دەستگیریان دەبم  
 نە واز لە ئازادیش دێنم 

 كەچی هیوام لە زیندان ونە 
  و دڵ تەزێنە و ڕێگا سەخت  



 كاروانیش بەم شەوەزەنگە 
 بەخۆزگەی سپێدەی بەیانی 

  بەتەمای كۆچ باركردنە
 بەرە و هەموو كونج و كونی 

 زەنگوڵگەزەنگ بدات  زەنگوڵ 
 لەگشت شار و هەموو لادێ 

  كە دڵداری لێی تاوانە
  بڵێین ئازادی بەخوێن سوورە

 لەهەژارەكان میوانە 
 بەم زووانە 

 لەهەر شوێنی زۆردار هەبێ 
  لەوێوە ئاگری شۆڕش هەڵدەبێ

  مەنتكاوە23/5/1977                       
 

        



          
 دڵی شكاو 

 
 ...بەڵێ لە بن

 سواندە و كوندەرانە ئەم 
 ..و ڕازی دڵی ئاشقانە جێی ژوان  

 ئالەم دیلە و دڵدارانە  
 ... و تۆ نەهاتی كە هاتم 

 جێی سەرسوڕمانە 
 ...بەلام گیانە 

 مەڵێ كوڕە چەوساوەیە و دڵی شكاوە 
 ..نەزانە و موو دەپسێنێ

 ...ئاگام لێیە زۆر بێ وەفایت 
 ..سەد جاری دی دڵ بشكێنی

 ..تەمام وایە ئازەی نەشمیل 
 ..تەنیا جارێ بمدووێنی 

 و نەمدووێنێ بمدووێنی  
 هێندەی دی دڵم بشكێنی 

 پەت لە ملم، زنجیر لەدەستم بخووسێنی 
 لای من وایە 

  ئەلقەی خۆشەویستی پێم دەبەخشی 
 دیاری و جەژنانەم بۆ دێنی 

 هۆ ئازە گیان 
 تاكەی وابی و تەبا نابی؟ 
 وپەیكەری زێڕینتم تاشی  

 لەدڵمدا هەر دەمێنی 
 خۆ لە بیرتە كە ئەتووت

 )بەو بەرە تەونە(  
 و فاتمە كە هی عەیشێ  

  دەستم زی و نیلە و زێڕی دەبڕی.
 گوندی كانی بزرە  13/11/1977                    



 مەی
 

 غەم دەم خوات پەژارە میوانمە 
 ساقی ڕووم تێكە مەی دەرمانمە 

 كاسەكەم بۆ پڕكەوە تا بڵێم شاباش 
 شێخ نیمە تا سەیری ریشم كەی باش 

 بۆ خڕی مەمك پڕ شێواو و پەستم 
 مەی گێڕ لەم خەستە بێ نەیا هەستم 

  و خواردنەوە دەی خۆمەوەهەر دەی خۆم 
 گوڵی وشكیم پێی دەگەشێتەوە 

 ئەڵێی بۆ دەگری فرمێسك قەتیس ماوە 
  و مەی پڕ لە ئاوە دیلی دیلم  
 م وتت پەیمان یەكجاری ئازیزەكە

 ئەڵێی مەی ژەهرە بەبێ ئینكاری 
 كەی دەستت هێن او خستتە ناو دەستم 

 لەگەڵ مەی ئەوسا ئەپچڕێ هەستم 
 كەی سەیرت دەكرد دەم و چاوت هەڵێنا 

 ئارەقی هەڤاڵم دوژمنی خوێنە 
 كەی جووتە مەمكت بۆم كرد بە دیاری 

 ئەڵێم مەی پیسە هەروەك شیربایی 
 ماچ كە ئەم خاڵە كەی وتت فەرموو 

 مەی حەرامە لێم چارم ناچارە 
 

  هەولێر 4/12/1977                    
 
 
 
 
 
 

 تكا
 گوایە وایە...! 

 ئەڵێم مناڵە هەتیوەكان 
 لەبەردەم دادگا 

 تكاكانیان وەردەگیرێ 
 بەڵام منی هەتیوی هەتیوخانە 

  بە ڕۆژ و شەو دوعا دەكەم 
 نزاكانم وەرناگیرێ 

 خوێناویەكانی باوانیشم ڕاپۆرتە 
 لەبەر دەرگای بێدادی ئەوان 



 ..فڕێ دەدرێ
 ئەڵێن بڕۆن بی دڕێنن 

  .گشت ڕاستیەك بسوتێنن
                  29/2/1978 
  



 دڵ واس واسە 
 

  دڵەی واس واسم لەناكاو
 لەو لادێیەی كە مڵدارە 

 باڵی گرت و بەتاو فڕی 
  خۆی چەوساوە 

  بەدوای كچە چەوساوەیەك 
 و شاخی بڕی چەندین بەرزی  

 لەكاتی لەنگەر گرتنما 
  لە نزمترین لوتكەم ڕوانی 

 دیتم ڕازێكی جوان و گەش 
 ڕازاوەبوو دڵگیر سەركەش

  مەستی كردم ئەم دیمەنە
 دڵیشم ئێجگار گەرمە 

 بەڵێ نە خەیاڵە و نە خەونە 
 دەنگێ دەهات بە سۆز بە جۆش 
 شمشاڵی شوان كردمی بێ هۆش 

 بولبول دەیخوێند قاسپەی كەوبوو 
 نەمدەزانی كە دەڵێن پێم 

 گوایە ئێرە دێدەوانە 
 ئەم گوڵزار و باخە جوانە 

 جێگای ژوانە 
 .ژوانی شەهیدانی كوردستانە

 وجێگای چەوساوەكانی دوێنێ  
 جێگای لەیلا و حەپسەخانە 

 ئەوسا وتم داری خۆزگە بهاتبایە بەر 
 ئەلێرەدا منی هەژار و چەوساوە  

  هێلانەی ژینم  چێكردبا 
 جێی ڕاموسانم خۆشکردبا 

 جێگای ژین و ژیانم با. 
 22/5/1978گوندی كانی بزرە                             

  



 
 

 دیاری
 

 ئەزیزەكەم چیت ئەوێ لێم 
 لە منی چەوساوەی هەژار

 لە منی كرێكار و سەپان و شوان 
 بەسەر و دەست لە ئەژنۆ لە منی دەست 

 لەمنی ناو چاڵ و  
 خواردنی چنكێ نانی جۆ 
 لە منی شاعیری هەژار 

 تێکۆشەری ڕێی سەربەخۆ  
 لەمنی فەرهەنگ دڕای سنور دابەشكرای پڕ سۆ 

  هیچ شك نابەم ئاراستەت كەم گوڵەكەم
 بێجگە لە شیعرێكی بەسۆز
 بتهێنمە سەر ڕێی خەبات 

 پێکەوە تێبکۆشین
 ت. بۆ نەتەوە و بۆ وڵا 

                         2/6/1978 
 
 

         
  



 شۆخی شیرن
  

 .. ئەی ئەو شۆخەی 
 و بێ سنورەجێگات سەخت 

 گێژەلوكەی نەگبەت  بەدووات 
 واڵە سورە. 

 تیرت دڵمی زامدار كردووە 
 ڕێگات دوورە. 

 گەرچی پڕ لە كەند و كۆسپە 
  ولا ڕازی ترسناك  

 .بەخوێن سوورە
 پەرستگام دڵەی نەزەرگا و 

 حەشاردراوەی پۆڵای نوك تیژ و تووتڕكە  
 .و قونجركەی زوورەدرك  

 منی پەپولەی باڵ ناسك 
 .بۆ گەیشتنت، دڵم سوورە

 وەك كڵ بۆ چاوی كاڵ 
 .خەیاڵی شەوی درێژی پڕ لە لەرزین

 .لەگەڵ خەونا..بۆ ئەو كچەی بوو بە پەرژین
 شۆخی شیرین

 بێ شیلەی تۆ ساتێ ناژیم 
 مەرامم لەگەڵ ئاواتم. ئەوسا گیانە 

 و خەباتم. شۆڕش كردن 
 بۆ نەهێشتنی 

 تاڵی و تفتی لە ژیانە 
 .. ئەو ژیانەی لە دڵی دا 

 سەرفرازی و بەختەوەری لێ میوانە 
 ئەم سەدە سەرگەردانە 

 بۆچی بۆچی بۆ تاوانە؟ 
 چونكە دڵداری ئێمە، ئێمەی هەژار

  هەر كوردستانە!
    مەنتكاوە28/6/1978                      

 
      

  



 بەكرۆكە
 

 هۆ هۆ كچە نازدارەكە 
 تۆم خۆش دەوێ 

  كە بە كرۆكە دەڵێ شێتە
 كچێ نەكەی بە شێتایەتیم یاری بكەی 

 بۆ نازانی نهێنی گرە 
 كوشتەی هەزاران دڵداری 

  وەك ئێمەیە
 دڕک دەڕوێنێ
 لە نێوانی ئێمە 

  ڕاستە شێتم 
 شێتی شیعری مام هێنم 

  تكردەكەی شێتی سنورە دەس
 ..دووژمنم پارو پێراری

 هۆ هۆ كچە بەنازەكە
  تۆ هەر نەهاتی شەوێ

 ئاوی بن پێیانم چوو
 سۆمایی چاوم كەوت 

 ..تۆ هەر نەهاتی 
 و گێژە  بەڵام ئەم دڵەم شێت  

 داناكەوێ 
 كچێ بۆچی وا خەواڵ و 

  خۆت كردە كەڕ
 داوای ماچێكم لێ كردی

 وتت بەدفەڕ 
 هۆ هۆ كچە نازدارەكە 

 ئەڵێی من ناتناسم گوایە 
  كوا ناسنامەی ئا ئەم باسە؟

 ..بەكرۆكەیە تاوان بارە
 نا ئاغا نیم 

 هەرچەندە بڵێی لاسارە 
  من كرێكارم

  دۆستی ڕووت و برسیەكانی هەموو شارم
  كە بەكرۆكە دەڵێ درۆیە
  ئاخۆ ڕاستی ئەو نەفامە 

 كا شكا نەتزانی خۆش باوەڕ 
 گۆمكی گۆپاڵی كام شوانە 

 مەنتكاوە  8/8/1978                  
 



                
  



 
 
 
 
 

 لە نەورۆزدا 
 

 تاریكەستان لە كوردستان تەم و ماتەمی وا          ڕەوایــــەوە
 گوتی ملمان پساو زنجیر زنجیر بە بازووی كاوە    كـــــــرایەوە
 ئازادی كە لە زیندان بوو بووە مەشخەڵ             گـــــەڕایەوە

 بڵێسەی ئاگری خەبات                       نەكوژایەوەئێستاش 
 بێ شك ئازادی نەبەخشرا و سەندرایەوە و          بوژایــــــەوە 

 و خوێن مژەكان جەرگیان سوتا و        تووایــــــەوە ئەژدەهاك  
 دڵداری كە ئەفسانە بوو لەگەڵا نەورۆز               ســـــــڕایەوە

 داماو بوون لەگەڵا مژدە           گــــەشایەوە و بولبول كە گوڵ 
 لەگەڵ نەورۆز هیوای ون بوو لە دەمی رێوی        دۆزرایــەوە 
 برای كورد جەژنت پیرۆز بێت نەورۆزیش           وا گەڕایەوە

29/9/1978 
 

          
  



 هەنگاو بەرەو گێتی ئازاد 
 

 بەفر عەشقی لوتكەی بەرزە
 دڵداران، 

 دەگرن ڕێگای سەخت و هەڵدێر  
 بۆ ماچێكی كوڵمەی یاری تازە 

         **  *     
 و گەل پەرستی ڕووگەی ڕاستی  

 ...پەرستگامە
 دەنگی گێتی ئازاد 

 ئەگەرچی لە زیندانە 
 بەڵام تیرە بۆ دڵە پیس پیسۆكەكەی 

 دووژمن و نەیارانە 
        **   *    

 ودەنگی هەڤاڵانی ڕێگای ڕاست 
  قەدی چیا

 بووبە گڕی ئاگرێ 
 با و بارانی ئەوان 

 با بێ و چەند بە هێزبێ  
 هەرگیزا و هەرگیز كپ ناكرێ 

        **   *    
 چونكە بە خوێن نەخشاوە 

  خوێنی كوڕە و كچ تێكەڵاوە
 بە فرمێسكی سەدەها 

 دایكی زگ سوتاو ئاو دراوە 
        **   *    

  ئەگەرچی بومەلەرزەی هەزار تەرزە
  تەزرەبۆی لە ڕاوە شێوی  
 بەڵام نازانم تا ئێستا 

  كامە دەنگە تۆقاندراوە 
  فرمێسكی چاوی كام ترسە و ڕژاوە

 ئاخۆ چ هەنگاوێکە 
  ڕوو لە دواوە  

  گەر بەخوێن نەبێ كەی بەخشراوە؟ئازادی 
                                         20/10/1978        

 
      
 
  

  



 مناڵی و لادێكەمان
 

 كە منداڵا بوم ئەم وت دایە 
 ئەو ئاسمانە چەند گەورەیە؟ چۆن وەستاوە؟ 

 .دەی وت ڕۆڵە بۆ نازانی كاری خوایە
 كاتێ كە فڕۆكە گڤەی دەهات 

 ...بەسەر لادێكەمانا 
 ...دووكەڵ هەستابوو بە گرمە و 

 ..خۆ كەپرەكەی مناڵیشم سوتا
 لەو کاتە دەبووە هەرا 

 لەهەر چوار لا 
  سەیری جۆخینم دەكرد

 خەرمانەكەشمان گشت دەسووتا 
 كە سەیری ئاگرەكەم ئەكرد 
 ..فرمێسك لەچاوم قەتیس دەما

 ئاخۆ تێنوەکان  
 قومە ئاوێکیان پەگا. 

                    8/11/1978        
 



 مژدەی خەونێكی بێ ئەنجام 
 کە مانگ ئەسرینی رشت 

 ..تێر و پڕ و مشت
 بەقەد ئەو چاڵەی كە بەخوێنی سوور 

 و نیگاری كوردی دادەڕشت نەخش 
 لە شۆستەكانی شارە خنجیلانەكەما 

 لە ڕێی هەوراز و نشێوی دێیە كەما 
  بوو بە ئاوێنە 

 كاتێ سەیرم كرد و 
  تاوان و ڕووی ڕەشی

 زۆردارانی تیابوو
 لەپڕ ئەستێرەكان ئاوی چاویان

 ..بە گوڕ لێشاوی هێنا
 بۆ ڕاماڵینی دەرەبەگەكان  

 بۆ گۆمێكی مەنگ 
 ناو زلکاو 

  چروكە و قیژەیان
  خەندەی ئەبەخشی بە لێوی منداڵ و 

  مژدەش زەنگوڵ زەنگوڵ
 ..بۆ هەژارەكان ئەباری

 نم هێنا و كە زەردەخەنە لێشاوی بۆ لێوەكا 
 !!مەلی ئاشتی كەوتە فڕین ڕاپەڕیم 

 ...ئەوسا وتم خۆزگە خەونەكەم ئەهاتەدی
                              20/11/1978        

 كە مەڕ دەزێ 
 ..تینو برسی و هیلاكیم

  هەرگیز ناڵێم گرانیە و
 لە بیابانی وشك و برینگم 
 بەڵام كاتێ كە مەڕ دەزێ 

 لە زستانا 
 بەرزی كوێستانە لە لوتكەی 

 وئەگەر بەرخەكە نێریش بێ 
 فرچك نەدرێ، بەڵێ بەڵێ فرچك نەدرێ؟ 

 كێ هەیە بڵێ 
  .و نامرێ؟ئەم بەرخە ئەژی  

                         7/12/1978         
 

 ڕەشەبا 
 كە ڕەشەبا ویستی بێت و هەڵم گرێ 

 وهلە ڕێ و ڕیشە 



  وڕەگم دەربێنی 
 بۆشای ببا تا بیسوتێنێ 

 ڕوو ڕەش بووئای كە 
 بڕیاری دابوو تازە ڕێبوارە 

 لەبرسان ئەمرێ؟ گوایە هەژارە 
 و ڕیشەم نەیزانیوە كە ڕەگ  

  زۆر قوڵ تر و پتەوترە
   8/12/1978   .لە شاخەكانی ئەم بنارە

                                            
 

 بڕیار
 

 ئێسكەكانم بڕیاریان دا ببنە چەقۆ 
 هەسانوشەكانم بوون بە 

 دڵەی شێتی هەژارەكان
  پرسی بۆچی؟ 

 شیعر وتی 
 بۆ سەربڕینی 

 تابلۆ ڕەشەكانی دوژمن 
 بۆ نازانی دڵی نەورۆزی چوار پارچە كرد! 

 ئەوسا بە تیر  
 هەر چواریانی خۆ كون كون كرد

  نەیانزانی كون كونەكان
 ..بۆ گەلی كورد ئەبنە كانیاو زوو دەست وبرد

 نەیانزانی زامەكان 
 بەیار دەبنە کێلگە و

 داری ڕابوون چرۆ دەکا 
 دەبنە وزە بۆ مەشخەڵ

  ڕێگای خەبات ڕووناک دەکا 
               15/12/1978                     

           
  



 مژدە
 

  وبەڵێ دوێنێ ئەستێرەكان بە گریان 
 هەناسەی ساردی شەوەزەنگ
 فرمێسك لە چاو قەتیس مابوو 
 نەوجەوان، پڕ بە بێ دەنگ 

 بێشكەش هەرێنجی گریان و ماتەمە لەناو 
 و كردی بە تەم غەم لێشاوی شادی هاڕی  

 پەڕەی گوڵیش كەوتە بەرپێ 
 ونجڕ ونجڕ، ونجڕ کرا 

 باخەوان كۆچی دوایی كرد
 خەمێکی تر جامی پڕکرد

 بگرە مانگیش بەدەم نوسكەی پڕ لە تاسەی 
 سەرە ڕێگای سەرەمەرگی پێشان دای 

 كوردەواری هەستێک بوو 
 وەک تەزو

 جەستەتدا هەڵزەنا بە 
 مەشخەڵێکت گرتە دەست و 

 ڕاوی شەوەزەنگت نا 
 لە چیاکان مژدە درا 

 ئاگری شۆڕش هەلکرا. 
                         4/3/1979 

 
           

 
 ئاواتی ون

 
 هەرچەند دووربم تەمام پێتە 

  دڵسۆزی من خۆشەویستی تۆ
 ڕێبوارێكە و لە رێگەتە 

 مەڵێ درەنگە و بەجێ مایە 
 ایە..تۆفانیشەو بەو سەرم

 ..زۆر برسیتی چنچكە نانیشی لا نەمایە
 بەڵام گیانە 

 بۆ سەركەوتن بە ڕێچكۆڵەی برژانگتا 
 بۆ دڵۆپێ ئاواتی ون 

 ..ڕێگەی نەهات كەڕەتێكە
 با بگلێم لەخۆر گەوزم 

 بەڵام مەرج بێ هەڵبستمەوە 
 ئەو ڕێگایەی كە گرتوومە بیگرمەوە 



  تا بەماچی هەڵپاچراوی ئازیزەكەم
 تێر بمەوە تێر 

 بە دڵۆپێ ئاواتی ونیش 
  .شاد ببمەوە، شاد ببمەوە

                  22/1/1979              
 

                 
  



 
 
 
 
 
 

 نەورۆز 
 

 وچانتاكەی بكێشین ئەشـكەنجە و ئازار و ئاخ بێ 
 نـەورۆزە نـەوەی كـاوە بـەیـەك دەنـگ بۆمـــــــەیدان

 بۆچـییە؟ و زیـنــدان نـەبـێ بــڕیــن بـۆســــەر  ســەرێ 
                                   و ئەم ماتەمیـیـە؟كـــــــــوردە تۆڵەتە تاكەی ئەم دیلی 

                                    21/3/1979                         
 

               
  



 بووكەشوشە
 

  مناڵێكی لادێ نشینی هەتیوو بوم 
 بیرمە لە

 دایكم بەڕێ كەوت بەرەو شار 
 بۆ دەرمانچا و شەك رو وردەواڵەی ناوماڵ

 بهێنێت بە کەروبار
 هەژار و نەدار و بێ دەرەتان

 دایە وتی بۆت دێنم 
 بووكەشوشەی جوان جوان 

 چاوەڕێ بووم لە ڕێی شاری 
 دایە بۆم بێنێ بووکە شوشە و دیاری 

          **  *    
 كاروان گەڕاوە بەرەو دێ 

 پیر كاروان چوومبە 
 کە بووكەشوشەم بۆ دێ 

 و بێدەنگە كاروان كپ 
 سیمای فرمێسكی گەشی كاروان چیەك 

 کزەی هێنا لە جەرگمان
 بەهار پەیتا پەیتا بوو بەخەزان

           **  *    
 پێان وتم 

 دایە لە شار بەجێماوە 
 ئا ئەم بووكە شوشە جوانە  

 بە دیاری بۆ تۆ
 بە ئێمەی داوە 
 یكە پاكەی لەلایەن ئەو دا 

 كە لە كاروان بەجێماوە. 
 هاوار دەکرێت لێرە و لەوێ 
 خوێنی گەشی پێی نوسراوە 

 شۆڕش بكەن هەژار و برسی 
 بەسیە بێدەنگی و کوتنە خەوێ 

 بۆ ئەوەی جگەرگۆشەکان
 بێن و بچن بە سەربەستی 

 باوەش لە بووكەشوشە بدەن 
  ماچی بكەن بە بێ ترسی. 

                       12/4/1979           
 

         



  
 
 

 مەبەستمە 
 

 لە باخچەی دڵی مەستمەوە 
 لەپەڕەی ئەوینی شیرینی هەستمەوە 

  جۆرەها گوڵ بڕوێنم 
 خۆشەویستی لە كوردستان بەرەو گێتی 

 وەک پەیام بە ڕێکەم. 
  مەبەستمە

 لە فرمێسكی چاوی زین 
 لە ئارەقەی گەشی شیرین 

 لە پاكی كچی كوردان بهۆنمەوە 
 خوناوکەی ژینڕستێ 

 بەپەخشان و هەڵبەستمەوە 
 و سۆزمگڕی خۆشەویستی  

 بەمتمانە و پەیمانەوە 
 بە كچە كوردی ببەستمەوە 

                         22/4/1979          
 
 

  



 
 

 نەورۆز ئەکەم
 

 نەورۆز گەر بەپەرۆشی یادت نەكەم 
 دیاری جەژنانەت ئاراستە نەكەم 

 هەڵنەكەم نەچمە سەرلوتكە و ئاگر 
 یادی شەهیدان ڕەنگی سوور نەكەم 

  گیانی شیرینم گەر فیدات نەكەم 
 ئیتر بۆ كوردم، كورد شەرمەزار كەم 

                 **  *                   
 داوای سەربەستی نەكەم وەك كاكم 

 سەرم نەبەخشم لەپێناو خاكم 
 خوێنم نەڕێژم وەك خوێنی باوكم 

 كەشەهید بووەیادی دایكم نەكەم 
 بەرەو پیر نەورۆز دیاری بردووە 
  ئیتر بۆ كوردم كورد كەی وابووە

 1980بەهاری 
 (ی گۆڤاری دەنگی پێشمەرگە بڵاوكراوەتەوە 14لەژمارە)

 
          

  



 هەور 
 

 هەوری ڕەش بەس بگرمێنە 
 و دروێنە بەو هاوینە كاتی خەرمان 

 من ناترسم.. بەهەڕەشە.. مەم ترسێنە 
  و تەمنەمژ   … نەبروسكنەشریقە و 

 ڕێم ون ناكات، 
 بگرە زیاتر.. زۆر بەگوڕتر

 هانم دەدات 
 تاو بەتین بە 

 بەرەو هەتاو  …ڕوو لەشۆڕش
 هەوری ڕەشی پیسی چڵكن
 چەند بەتاو بیت من ڕشترم

 بۆمافی خۆم 
 وەك تۆ نیمە بەتاوترم 

 چونكە زەردەشت ناوی ناوم 
 لەكوردستاندا ڕوواوم

  ڕاستەقینەیهەڤاڵێكی 
 گزنگ و تیشكی هەتاوم 

 1980خەرمانانی                                 
 
         

  



 
 

 كۆرپە
 

 گەردیلەدایك بووم بەبێ 
 وكۆرپەی چینی زەحمەتكێش  
 كرێكارێكی ماندووی كوردی 

 كەمامان هات ناوكی بڕیم 
 بەپەنجەی پیرۆزی ئەڤین 

 ناویان لێنام پێشمەرگەی ژین
 لەهەمان كات فاشیستەكان 
 بێشكەیان لێ تێك شكاندم 

 مەمكی دایكیشیان هەڵبڕیم 
 سێدارەشیان بۆ هەڵواسیم 

 پەتیان خستە ملم كاتێ
 گوتیان فرچكی گرتووە؟ 

 دامە قاقا و خەندەی پڕقین
 هەی گەوجینە بۆ نازانن 

 كۆرپەی كوردم، كوردستانیم 
 1980ڕەزبەری                                      

 
  

  



 
 
 

 سامان
 

 دوژمن دەیخوات لەسامانم 
 هەرچیم هەبێ 

 لەخاكی بەپیتی كوردان 
 !خۆی سەرپشكە 

 بۆمنی هەژاری خانە خوێ 
 لەزێڕەكەم

 ماری حەوت سەرە دوو پشكە 
 هەتا هەنگوین.. بۆتە ژەهر

 ...ژەهرێكی کوشندە
 دەر  گیان دێتە زمان بیگاتێ 

 بەڵام گەردوون هەروا نابێ 
 ڕۆژێ هەر دێت سەرەو لێژبێ 

 لەم خاکەدا سەرنەگون و گومبێ. 
 1981ڕەشەمێی                                    

 
 

  



 
 
 
 
 هەڵۆ

 )پێشكەشە بەشەهیدی قارەمان سەید سەلیم(                          
 لەگابەردی سماقوڵی 

 خوێنی گەش ڕژا
 گوتیان بروسك بوو هەندێ

 لەهەورێكی بەهار خزا 
 گوتیان ئەستێرە بووهەندێ

 بەسەر )ئاوە گرد(دا پڕژا 
 …بەڵام دەركەوت

 هەڵۆیەكی سەر لووتکە بوو 
 بەگوللەی دوژمن

 ..شەهید كرا
 1981هاوینی                            

 .(ی دەنگی پێشمەرگە بڵاوكراوەتەوە20لەژمارە)             

 
 
   

  



 
 
 
 
 

 سرودی شەهیدان 
 

 پێشمەرگە بووم 
 چەكی شەرەف تێكۆشانم 

 كردبووە شان
  وبۆ ڕزگاری زەحمەتكێش  
 چەوساوەكانی كوردستان
 وبەئاوات بووم شەهید بم 

 پلەی شەرەف خەڵاتم بێ 
 واشەهید بووم هەژارەكان
 سۆسیالیستی ڕێگاتان بێ 

               
 1981گەڵاڕێزانی 

 
ــارە ) ــتانن ژمـ ــی كوردسـ ــاریندەنگی لاوانـ ــتان 7* لە گۆڤـ ــتی كوردسـ ــی سۆسیالیسـ ــی لاوانـ ــانی یەكێتیـ ( ئۆرگـ

  .لقی سوریا بڵاوكراوەتەوە

 
       

 
 وەڵامی نامەیەك 

 
 هۆ ئەو كچەی خۆشم دەوێی 

 بۆت نوسیبووم
 تۆی سۆسیالست 

 دێیتەوە كەی دێیتەوە كەی 
 هەڵمژینت وا بەبارە لێوم بەبێ 

 كوڵمی سور و سپیم ئێستا 
 كو سروشتی وهجوانی نیشتمانە 

 پڕ خۆزگە و یادگارە 
 بۆت نوسیبوم 

 پایەداربێت جێی ئاواتی 
 و ڕووتان ڕەش

 كوتكی دەستی زەحمەتكێشان 
 تۆی پێشمەرگە

 كەی دێیتەوە كەی دێیتەوە 



 كەوتوە سۆمای چاوم 
 پێم چووە بۆیە ئاوی ژێر 

 ئەژنۆم شل بووە تاساوم 
  **  * 

 نەشمیل سوێندم بەكوردستان
 وبەكفەكفەی خوێنی ئاڵ  

 بەڕێبازی زەحمەتكێشان 
 نایەمەوە   …نایەمەوە

 بۆنازانی!؟ 
 نەهاتنەوەم بوركانێكە و 
 دڵی فاشست دەلەرزێنێ 

 و دەزگای چەوسێنەراندام 
 …دەتۆقێنێ 

 نەهاتنەوەم مژدەیەكە و 
 ە خەڵاتئازادی دەكات

 بۆئەو گەلە زۆرلێكراوەی 
 سەدان ساڵە 

 خەبات …پیشەیەتی شۆڕش
        **  *    

 بەڵێ ئەو رۆژە دێمەوە 
 سەربەستی لەچیاوە بۆشار

 و مژی ئێستا و ڕاماڵێ تەم  
 هەوری چڵكنی سەدان ساڵ

 بەڵێ ئەو ڕۆژە دێمەوە 
 دیموكراسی كۆڵان كۆڵان 

 بۆشارلەدێ 
 دەنگ هەڵبڕە هەژار بڵێ 

 ئەو ڕۆژە دێمەوەبەڵێ 
 سۆسیالیستی دادپەروەر بێ 

 و سەرمایەدار دەرەبەگ 
  لەدار بدرێ 

 ئەو ڕۆژە دێمەوەبەڵێ 
 بەراتی خوێنمان ئاشتی بێ 

 لەگشت سوچێكی كوردستان 
 .ئازادی بێ 

 1982خاكە لێوەی                                    
 (ی خەباتی قوتابیان بڵاوكراوەتەوە6لەژمارە)                          

 
 

  



 سرودی زەحمەتكێشان*
 

 )پێشكەشە بەشەهیدی ڕابەر سەیدا ساڵح یوسفی سەركردە(           
 سەیدا ساڵح یوسفی بەڵێ 

 تۆ سەرقافلەی شەهیدانی سۆسیالیستی 
 ڕەمزی ئاشتی 

 دڵی گەورەت كردە قوربانی 
 وڕەش و ڕووتی كوردستان  

 برسی  …مناڵانی تینو
 …بۆیەبەڵێ 

 دڵ ڕاچەنی وەك بروسك 
 مێشكی لەناكاوا تەزی 

 تەرزە گووتی.. بۆكۆچی تۆ 
 فرمێسكی خوێناوی چاوم

 بەگوڕ هەڵڕشت)بۆ(سەر زەوی 
 وشەی زێڕین بو بەئەڤین 

 بۆلاوانی خەباتگێڕ 
 بۆئافرەتە بیر تیژەكان

 بووە كانگای بیرو بڕوا 
 ..بۆیەبەڵێ 

 وشەپۆڵی ناڕەزایی 
 وسێلاوی بەگژدا چون 

 تەوژمی قین
 هی هەژار و

 چەوساوەكانی سەرزەمین
 بوو بە گڕ و بە بڵێسەی هەمان ڕێگا 

 كەپیرۆز بوو بۆ هەموومان
 گرتمانە بەر هەمان ڕێگا 

 تۆی ڕابەر و مامۆستا 
 سەیدای مەزن

 تۆكەی مردووی
 ئەی هەڵگری ئاڵای بەرزی

 یەکسانی سۆسیالیست و 
 ئەی ڕابەرمان  …ئەی مامۆستا

 پێشەنگی كاروانی خەبات 
 ئەی شۆڕشڤان 

       **  *    
 وپێشمەرگەی ڕێگای خەبات  

 و ئازادی تامەزرۆی ئاشتی  
 كرێكاری خاوەن چەكوش 



 جوتیاری كێڵگە و شانازی 
 زەحمەتكێشی بیری نوێ 
 بیری نوێی سۆسیالیستی 

 …پەیمانیاندا
 ڕێبازی ڕەسەنت ون نەكەن
 مێشكی ناحەزانت شەق كەن

        **  *    
  گوڵی جوانئەوسا بەچەپكێ 

 بۆسەر گۆڕی سەربازی ون 
 بۆسەر گۆڕت ئەی سەركردە

 دێین، بەكۆ دێین 
 بەتاو بە گوڕ

 و كوڕ و كچو پیاو  ئافرەت
 دێین مژدەت پێ بدەین مژدە 

 كەقوتابی ڕێبازی تۆین 
        **  *    

 بەڵی سەیدا سالح یوسفی 
 لەگەڵ كاروانی ڕەوتی مێژوو

 بەرەو پیری سۆسیالیزم 
 وەسیەت نامە و ڕێنمایەكانت هاندەرن 

 بەرەو ئازادی وادەڕۆین 
 لەگۆڕ ئێستاش 

 تۆی بلیمەت ڕێبەرمانی 
 ئێمە هەموو قوتابی تۆین 

 بەرەو ئازادی هەر دەڕۆین
 1982پوشپەڕی                                 

 ــ  ــــــــــــــــــــــــــــــــــــــــــــــــ
 *ئەم شیعرە لە نامیلکەی)ئەستێرەی دێدەوان(هەندێ کۆپڵەی لێچاپ نەکرابوون، ئەمە سەرجەمیەتی. 

 
     
 
 
   

 
 
 

 سۆسیالیستی* 
 پێشكەشە بە)پ.م(ـە قارەمانەكانی حزبی سۆسیالیستی كوردستان(      

 لەنێو منداڵدانی كۆمەڵا 
 لەگەڵ ئەشكەنجە و ژانی گەل 



 كۆرپەی هیوا لەدایك بوو
 لەگەڵ تیشكی ڕۆژی دەم كەل 
 هەژارەكان ناویان نا)سۆس( 

 چەوساوەكان وتیان)یالی( 
 زۆر لێكراوەكان گوتیان )ستی( 

 گ زەحمەتكێشان بەیەك دەن
 هاواریان كرد سۆسیالیستی. 

 1982خەرمانانی                                 
 ــ  ـــــــــــــــــــــــــــــــــــــــــــــــــــــــــــــــ

لە    *8/8/1984  ( شۆڕشی  6لەیادی  دەنگی  لەئێزگەی  کوردستان  سۆسیالیستێ  حزبی  بوونی  لەدایك  (ساڵەی 
 خوێندرایەوە.كوردستان  

    
 
 
  



  
 
 
 دڵ

 پێشكەشە  بە )ز(                      

 كارمامزەكە 
 بۆ وا ماندویت وا هیلاكی؟ 

 گیانت بۆچی وا دەلەرزی، بۆدەترسی؟ 
 ئارەقەی ڕەش بۆ لە كوڵمت 

 بۆسەر زەوی؟بەگوڕ دەتكێ 
 بۆچی دەگری؟  … بۆ شڵەژاویت … دەپێم بڵی

 گوایە دڵت لێ ون بووە 
 نازانی؟ بۆچ 

 دڵت لەگۆشەی دڵمدا جێگیر بووە 
 دێیت بیبەیتەوە 

 ..سەریشت دەی لەدار لەبەرد
 سوێند بەچاوت نایەتەوە 

 ..ویژدانت بێ  …نەشمیلی دێ 
 شەرمیش مەكە.. سادەی وەرە باوەش 

 با دڵی زویرت ئاشت بێتەوە 
 1983خەرمانانی                                     

 
  



 ئەستێرە 
 )پێشكەشە بە شەهید مامۆستاسەڵاح(                                   

 ئەمجارەیان ئەستێرەیەك 
 لەبناری... قەندیل پڕژا 

 شۆڕشگێڕێك  … لە)ئێندزە(*
 شۆڕەسوارێكی زەحمەتكێش 

 …شەهید كرا
 هەر ستەم دیدە و ڕەنجدەرێكە 

 فرمێسكی خوێناو دەڕژێنێ 
 پرسە و سەرەخۆشی لاوێكە 

 كوردستانیش دەلەرزێنێ 
 گۆڕستانی )ئێلینجاغ(ە** 

 گوڵی سور و سپی چەپكێ 
 كارەساتی )شاتێڵا(یە *** 

 ڕەش پۆشن كوڕ و كچ گشتی 
 ئای لەو موچڕكە بەسامەی 

 خوێنی لەگیانیشم تكاند 
 گیانی بەرزی سەلاح فڕی 

 ڕوەو پایەگای شەهیدان 
 لەپایەگای مەزنی سەیدا 

 ئێستا بەتاو
 بەرەو هەتاو هەنگاو دەنێن.. 

 ڕاپێچ دەكەن
 و ئەنگوستە چاو شەوە زەنگ  
 ئەی كاروانی 
 و شانازی پڕسەروەری 

 شەهیدانی خۆنەویستی 
 سەرفرازی

 ئاڵای سوربووی خوێنی ئاڵتان
 وابەدەستمانا زۆر بەرزە 

 لەسەر هەموو لوتكە و دوندێ 
 لەگشت شار و شارۆچكە و دێ 

 ئەشەكێتەوە 
 سروودی سەربەستی دێتە گوێ. 

 1983خەرمانانی                                   
 ــ  ـــــــــــــــــــــــــــــــــــــــــــــــــــــــــــــــ

 .* ئیندزە: گوندێكە لەبناری شاخی قەندیل
 .سەر بەناحیەی قوشتەپەیە و شوێنی لە دایکبوونی شەهید سەلاحە ئێلینجاغ: گوندێكە** 

 . ڕەشە کوژیەکی زۆری تیاکرا1982 اوارەکانی فەلەستینیەکان بوو لە لوبنان لەئۆردوگایەکی ئ*** شاتێلا: 
 

 



         
  



 پێشمەرگە
 

 دەزانین نەڕێژین خوێنمان 
 شیلەی گیانمان

 و تینو نەبین زۆریش برسی  
 شەهید نەبین

 بۆئەڤینی نیشتمانمان 
 لەقوڵایی دۆڵی چرا 

 لەبەرزایی هەور بڕا 
 بە ڕێبازی سۆسیالیستا 

 هاوشان لەگەڵ كۆمۆنیستا 
 سۆسیالیزم   …لەپێناوی ئازادی گەل

 دەگرین سەنگەر 
 بۆگوێی ئاگردانی جوتیار 

 بۆكرێكار
 نەبینە چرا 

 كە دیموكراسی بەردی بن گۆمە و 
 ئەژدیهاك مێشك دەخوا 

 1983ڕەزبەری                                 

       
 

  



 جەژن
 

 بەیانی هەڵسام سەرم سوڕما 
 پێیان گوتم جەژنە! كاتێ

 ودامە قاقای پێكەنین  
 جەژنانە و خەندە ئەی كوانێ 

 بزەی لێوان، ماچی ئەڤین
 بۆچی بەندە؟! 
 پێستی قلیشاو … سەیری ڕیشم

 جلی بەرم نەك هەر دڕاو 
 بۆر و چڵكن 
 چۆن وانەبم 

 منی پێشمەرگەی پارتیزان
 چیبێ نانی جەژنانەش دەبێ 

 !و پڵا و مەكەوە بیر لە گۆشت 
 و..بامیە.. یامیوەجات قەیسی  

 نانی فڕنی.. كێك.. كولیچە 
 و كوبە و دۆڵمە یاسەمون 

 سنگە مریشكی لەسەر بێ 
 یاخواردنی پڕ و شاز

 و پڕ ناز خواردنەوەی تاڵ  
 كە ناویان بۆتە قاچاخ 

 و جەژنانە بۆسەیرە نان  
 نەڕەی زنجیری زرێپۆش 

 هەڵمەتی پڕ لەشێرانە 
 گوللە، باروت، دووكەڵی چێشت 

 ك هەوری چێشت نە
  بەڵام بۆمنی پارتیزان

 بوونەتە جێگای شانازی 
 تا گەل بەئاواتی دەگا 

 جەژنانەی چی  …و جەژنمن 
 منی پێشمەرگەی سۆسیالیست 
 جەژنی من سەربەستی گەلە 

 ..ئەو ڕۆژەیە ئازادمان بێ 
 1983گەڵاوێژی                                 

     
 

  



 
 
 
 

 فرمێسك 
 )پێشكەشە بەكاكە شێركۆی شەهید و لاو(                             

 چۆن ببڕێ 
 لەچاوەكانم  فرمێسك

 دیسان سۆسیالیستێكی تر 
 شەهید بوو بۆ نیشتمانم 

 بەخوێنی ڕۆژ نییە شەهیدێ 
 ئاڵای خەبات نەنەخشێنێ 

 ئەها ئەم كاكە شێركۆ
 خەڵاتی كرد گیانی بەرزی 

 پیرداود*، بەخوێنی سوور بوو 
 و سەربەرزیبۆكوردستان 

 1983سەرماوەرزی                                  
 ــ  ــــــــــــــــــــــــــــــــــــــــــــ

 پیرداود : گوندێكە لەنزیك هەولێر *
 

 
  



 
 
 
 

 ئەوە دیسان
 

 ئەوە دیسان چەواشەكان
 هاتن بەكۆ، بە گوڕ هاتن، بۆ شار 

 بون بەغوڵام و نۆبەتكار 
 بۆفاشستان بوون بەسوپەر 

 بوونە كوتكی زۆردار بۆ گەل 
 بوونە تەم بۆ بەردەمی هەتاو 

 لە پێشووتر دڵسۆزترن
 لەپێناوی پارە و دراو 

 ئەمجارەیان 
 بوونە كۆسپی ڕێگای خەبات 

 لەنێو سەنگەری فاشیزم 
 دژ بە شۆڕش دژ بە خەبات 

 1983بەفرانباری                                 

           
  



 كرێكار
 

 منی كرێكاری بەرچێر بە قۆڕ
 برسیم.. پەستی  میوانمە 

 دڵ تامەزرۆیە دەناڵم 
 نەشمیل چونكە من هەژارم

 و برسییەكانی دۆستی ڕووت  
 و شارم لادێ 

 خاوەن بیری سۆسیالیستیم 
 ڕەمزە یەكی ئایارم

 كرێكارم
 و دێوە ڕ لە درنج  ڕێگام پ

 پێشمەرگەمە ئالەم كێوە 
 و جەردەو ڕێویهەزار گورگ 

 بەدوام سەر ئەدەن لەبەردا 
 بەڵام منی ڕێبوار

 لە کاروانا هەنگاو دەنێم هەوراز دەبڕم 
 بۆئاواتی هەژارەكان

 تێدەكۆشم 
 لەكوردستانی گڕ و خوێن 

 دوژمنانم باش بزانن 
  وەك دار بەڕووی

 كوردستانم كێوی سەختی 
 و ڕیشەم هێندە پتەوە ڕەگ 

 لەگەڵ لەدایك بوونی كورد 
 دام كوتاوە 

 دڵنیامە هیچ بوركانێك نایجولێنێ 
 )هەژار( موژدەش بۆ ئاشقوڵكە

 بۆ پشت ئاشان
 مژدەی تۆڵە 
 و چەواشەكان لەفاشیست  

 بۆكارەساتی ساڵی پار 
 بۆشەهیدانی یەكی ئایار

 1984جۆزەردانی                               

         
  

  



 ژوان 
 

 نەشمیلەكەم 
 بۆچی گۆڕایت، چی تۆی گۆڕی 

 لەیادت چوو
 كە ئەتگوت پێم من ناگۆڕێم 

 بە بیابانگەر چیا بگۆڕێ
 دڵنیابە من ناگۆڕێم  

 لەیاد ناكەم 
 مەڵبەندی ژوان

 !ئاگردانلەتەك گیشە و گوێ 
 بەڵام درۆت كرد بێوەفا 

 بەر ڕاگواستن كەوتنكاتێ
 داچەسپیوی زۆردار قینی 

 گڕی بەردا 
 و ڕەز و باخ لەدێهات 

 تەقاندییەوە كانی سازگار 
 و دەركران

 چوون بۆشار
 جەرگی بڕیم  … كارەسات بوو 

 من بۆ تۆڵە 
 چەكی شەرەفم كردە شان 
 بۆبەرگری لە ڕاگواستن 
 بۆپارێزگاری شەوچەرە 

 . بۆتۆی پەری 
 .…بۆگوندی جوان

 گوایە ئێستا شارستانی 
 بۆم بژی ئەبوایە زیاتر 

 نازانم چۆن
  كا كێشانت واچوو لەبیر

 لەتەك لەودەی جێی ژوانا 
  لەسەر كانی 
 ماچی دڵگیر 

 هەر لەهاوین لەیادت كرد
 كە سەر بێرم بۆتان دەگرت 

 تۆش دەت دۆشی 
 بزنی مەرەز، مەڕی سپی، مەڕی سۆر بەش* 

 دەتووت بەرەكەت كە )شەنگەبێری(** كاتێ
 بەتیلەی چاو پێت دەگوتم 

 ئەم شەو وەرە 



 مەمكی تورتم بەحەزرەتە
 لەزستانا 

 شەوانی بەر گوێی ئاگردان
 و بەڕوو برژانگوێز خواردن 

 لەوەش خۆشتر بەدزی 
 ماچ باران و دەست لە ملان 

 بەئەمەكی ڕۆژانی زوو 
 چۆن بیرت چوو 

 لەیادمە هەموو ئەمانە 
 ئا لەیادمە 

 كێشوولە گرتنی بن سوانە 
 گوایە بۆباوكت دەرمانە 

 ناشزانم چۆن!؟ 
 وەرەس نەدەبۆی لەیاری 
 كێشولەیەكمان یا دەگرت 

 یانەدەگرت، هەر دەست بازی 
 هەر دەست لەمەم هەر دەم لەدەم 

 و جەمدەم  هەر ژوانی بێ 
 1984گەڵاڕێزانی                                

 ــ  ــــــــــــــــــــــــــــــــــــــــــــــــــــــــ
 چاوان سپی. سۆر بەش: مەڕی سۆری نێو *مەڕێ

 **شەنگە بێری: ناونیشانی شیعرێكی بەناوبانگی )مام هێمن(ە. 

 
      

  



 عێراق
 

 *واچوار ساڵە
 هەرچوار وەرزت 

 هاوین ..بەهار 
 پایز.. زستان 

 هەرتۆفانە.. ئەوتۆفانەی 
 كۆتایشی سەرەتاییە 

 واچوار ساڵە 
 ڵاڕێزانی گیانی مرۆڤەگ 

 ڕەشەبایە 
 ..واچوار ساڵە

 دڵتەزێنە و كارەساتی 
 نەك بارانمەرگ دەبارێ

 ..واچوار ساڵە
 كاسەی سەری لاو دەهاڕێ 
 دەستاڕەی گابەردی دزان. 

 نیشتمانم 
 و ئەڤین نیشتمانی عشق 

 پێش هەبوونم  …وەتی هەمە
 گیرفان پڕ بۆتە بل قاسم 

 شەیتان دادپەروەری گەلە 
 لەم دادگایە 

 پەت.. فەلاقە
 بۆگیرفان بڕا و 

 یان خەڵاتە … یان دیارییە
 ..واچوار ساڵە

 هەر چوار وەرزت نەهاتە. 
 1984گەڵارێزانی                                          

 ــ  ـــــــــــــــــــــــــ
 ئێران(ـە -و بەردەوامی شەڕی عێراق ( هەڵگیرسان 1984تا1980مەبەست لەچوار ساڵ لە)*

 
     

  



 بۆ نەورۆز
 

 بڕیاریاندا 
  كاوەی غەم و ئازار دیسان 

 نۆبەرەشی بكاتە دیاری 
 مارەكانی دێوەزمە 

 پێویستیان بە مێشكی مرۆڤە
 حەز بە خوێنی لاوان دەكەن 

 ...ئەمجارەیان كاوە قینە 
 یەک یەك مووی سەرتاپای گیانی 

 یا نەشتەرە...یا خەنجەرە 
 جەرگی ئەدڕن

  گینگڵ گینگڵ لە نێو هەستی و 
 سۆزی گڕی

 دەڕاسە وەك چەقۆی دەمی 
 و مێشكی ئەكەندروێنەی دڵ  

 بەڵام كاوە قارەمانە 
 ...كاوە و هێرش

 ...كاوە و هەڵمەت
 ...كاوە و كوتەك 

 ئەم جیهانە بۆ وا هەژا...! 
 سەری ئەژدەهاك بوو پڕژا 

  وچ دەنگێكە دەزرنگێت  
 هەر كوێ دەڕوانی چیا گڕە

  هەموو لوتكەیەك ئاگرە
 !خەڵكی لە دوور سام گرتی بوون

 ...دیسان كوردستان بوركانە 
 .... بەڵام ئێستا

 كێ هەیە دەركی پێ نەبا 
  هەرچی ئەشكەنجە و ئازارە

 ...لەنێو كوردا..لە ساڵێكدا
 ئەچی بۆ بەرزایی بۆ چیا 
 لە نەورۆزدا دادەگیرسێ 
 هێرش بۆ زۆرداران دەبا 

  1985نەورۆزی                                   

 



 سكاڵا 
 و نەشمیل  شۆخ 

 تۆ لەشار و من لەسەنگەر
 و بێدەنگە بەو شەوە هات  

 بیرم لای تۆ و لەلولەی تفەنگ و سەنگەرە 
 دەزانم لەشیرینی خەوی 
 یالەدەست بازی ژوانی 

 یاكۆرپەت گرتۆتە ئامێز
 بەلای لایە بەگۆرانی 

 !نەشمیلەكەم 
 و نیوە لێم ونی چوار ساڵ  
 و نامەت هەیە نەسۆراخ  
  و باسنەدەنگ  

 گوایە منت لە یاد چووە 
 ڕووت کردۆتە ڕووگە و شوێنێکی تر

 واتكرد بۆچ چیم تاوان بوو... 
 هەرچی ئەڤینی من هەبوو

 هی شەش ساڵە 
 هەمووت پارچە پارچە كرد

 و نەشمیل لەكێندەری شۆخ  
 سۆراخێكت نەكرد ڕۆژێ

 پێم نەووتی
 وادەڕۆم بۆ كۆڕی خەبات 

 بۆ تێکۆشان بۆ ئازادی. 
 شەرمانە تۆهەر دوای من بێ 

 جلی بوكێنیت كردە بەر 
 و بەڵێنت شكاند پەیمان  

 گڕت بەردا لە شادی. 
 خۆت بەتاڵکرد لە ئەڤینی 

 ؟دەپێم بڵێ 
 ؟چۆن منت لەیاد چوو

  بیرەوەرییە سەوزەكانی
 ڕۆژانی زوو

 دەڵێن؟ ژوانگاكان چیت پێ 
 چۆن لەبەردەمیان دەوەستی؟ 

 چۆن نالەرزی؟ 
 نەشمیلەكەم  

 كارگە؟كوا بزەی ڕۆژانی 
 خەندەی ڕێگای قوتابخانە 

 كوا گوڵی باخچەی مناڵان؟ 



 كە دیاری بوو بۆم ڕۆژانە 
 كوا ویژدانی بەرزی ئەڤین؟

 بت جولێنێ تەنیا جارێ 
 بەو ئاواتەم هەر كەڕەتێ 

 دڵی پێشووت 
 یادگاریم هەڵسەنگێنێ 

 بەڵام ئەترسم قوڕسایی 
 !یادگاریم دات چەمێنێ 

 منی زیڕە گرتوو ئەوسا 
 بكەم بەسەرماقوڕی كێ

 چۆن دەمبووری خودای عیشق 
 كام بڕیار ئازادم دەكا 

 و نەشمیل لە كێندەری؟ شۆخ  
 ودەزانی بۆ واشەیداتم 

 ئەوەندەی بیرو حەزی هەمە 
 لەچاوی تۆی بەدی دەكەم 

 چونكە پەری 
 بۆیەكەم جار 

 چاوەكانت 
 هەموو ناز و جولەی گیانت 
 لەكارگەی مافوری هەولێر 

 چییە! فێریان كردم ژیان 
 عیشق چییە و  
 تۆم خۆشبوێ 
 فێریان كردم

 وشەی شیرین.. ڕازونیاز دەربڕین
 خەبات بۆ ژین

 فێریان كردم
 ماچی هەنگوین. 

 كەچی نەشمیل
 ئاسكی شاری دڵ پڕ ئەوین 
 بەچیت دۆڕاند خۆشەویستی 

 كوا بژێوی دڵی برسی؟ 
 بەچی بژی 

 بە خەندە و قاقای شیرن  
 بەو تیرەی دڵمت پێكا! 

 بێ ویژدان دەپێم بڵێ 
 خاوەنی كام ویژدانی 

 لەدەستت دێ 
 تاواندادگاشم كەی بەبێ 



 لاسار تۆ دڵ دزی بڵێی 
 لەسێدارەم دەی بمكوژی 

 و نەشمیل لەكێندەری؟ شۆخ  
 ؟دەزانی كێ 
 و تۆی خنكاند.  ئەشقی من  

 گڕی هەڵچووی منی شەیدا 
 کە ڕێچكەی هەتاوی گرتە بەر

 نیشتمانم پێی سپاردم 
 هێرش، هەڵمەت خەبات كردن، 

 بۆیە تۆم جێهێشت ڕووەو چیا 
 بەكرۆكە کەوتە نێوانمان  

 وەک مەم و زین
 چۆن فریوی دای؟! 

 !..نەتدەزانی 
 ڕاستیە ..خەیاڵ نییە

 !نەت دەزانی
 گێژە لوكەی نەگبەتیە 

 بۆچ ڕێگاتدا 
 و دڵ.. بخنكێنێ میهرەبانیت.. لەمێشك  

 !..نەت دەزانی
 گڕی عیشقم چەند بەتینە؟ 

 ادت نەكەم نییە.. ی ساتێ 
 یادم ناكەی؟ بۆهەر جارێ

 پەنجەو لێو.. چاو و برۆ پێت دەبێژن 
 ..وەفاتۆی بێ 

 ڕەنجی منت بەفیڕۆدا 
 و نەشمیل لەكێندەری؟ شۆخ  

 !..پارەملەنێو گیرفانی بێ 
 تەنیا وێنەت بەدی دەكەم 

 و شین لەنێو ئارەقەی ڕەش 
 هی ماندوو بوونی ڕێگای دوور

 هی كاروانی سەودا سەر و.. هەوراز بڕ  
 و تێنووی هەرچوار سنووربرسی  

 ئەوە ئێستا.. وێنەكەی تۆ 
 لەكونجێكی بەڕكی شڕم 

 و غەم دڕ دەدا بەتاریكی  
 بەشەوە زەنگ لە دڵم 

 بەڵام گیانە 
 هەست دەكەم تۆش پەژیوانی 

 1985پوشپەڕی               بەڵام پەنجە گەستن دوای چی؟ 



                                 
 كوڕە كەچەڵ

 
 ئەم جارەیان كوڕە كەچەڵ 

 كۆسپی بەردەم 
 ڕەوتی مێژووی چەوساوانە 

 كوڕە كەچەڵ كۆنە دزە 
 فتوای مەلای خەتێ دەدا 

 ...بڕیار دەدا 
 ڕێبوارەكان بەرەو ژوانگای جاران ببا 

 ژوانگای دزان 
 ژوانگای هەزاران دڵدار كوژ 
 ئەو نزرگەی هەر دوێنێ بوو 

 ئەسپەكەوێت هەر چوار پەلی تیا شكا 
 كوڕە كەچەڵ ناگرێ نانێ 

 ئەمجارەیان نان و ڕاموسانی ناوێ 
 ئەشقی داری زەقنەبووتە 
  سەری ڕێبوارانی دەوێ 

 كڕنۆش بۆ ئەهریمەن دەبا 
 سوژدەی ئاهوورموزادی دەوێ 

 كوڕە كەچەڵ ناگری نانێ 
 نان و ڕاموسانی ناوێ 

 هەتیم كەچەڵ 
 سێل و فەرشەو 
 ەی زەریێ دەدزێ...! گوارەی گوێچك

 كاروان بۆ شاری دێو دەبا 
 سەركێشیش پێی ئاگادارە 
 بۆسەی مەرگ دەنێتەوە 

 ...بۆ ئاواتی ئەو نۆساڵە
 ئەمجارەیان كەچەڵ بیژی پیربۆزێكە 

 ڕاسپاردەی كاروان كوژە و
 كوێخای سەدەی بیستی پێ یە 
 هەیهوو...هەیهوو بەڵام ئێستا 
 كوڕە كەچەڵ خۆی لە كوێ  

 مێژوو لە كوێ. كاروان و ڕەوتی 
 1985ی پوشپەڕی 8                                           

  و نۆكەری بێگانەیە.كوڕە كەچەڵ: مەبەست لەو كوڕە كەچەڵەیە خیانەت لە چینەكەی خۆی دەكات 

 
 



        
  



 ئەستێرە گەشە 
  )پێشكەشە بە شەهید چەتۆی نەمر(                    

 ... ئەم جارەیان
 تەتەرێ هات 

 لەشاری ڕەشپۆش و گریان 
 لە شاری قەڵای قارەمان 

 مژدەیە!؟ كوا پەیامە، كوا  
 ... هەگبەی پڕ خەم

 .... خۆی داكوتا
 ...ڕەشەبایە...گەردەلولە

 !گێژەنێكە
 سەدان لاوی تیا خونكاوە 

 ... هێشتا برینم هەر قووڵ بوو، جارێكی تر
 لە ڕووی تاوان كولایەوە 

 ...كولایەوە
 ڕۆندك وا جۆگەلەی بەست 

 كچی كورد شۆخ و چاو مەست 
 ...كوڕی ئازا

 هەڤاڵەكەمبۆ گەرمەی شینی 
 بۆ تۆی شەهید كۆڕیان بەست.

 شانازی بوو 
 وجەوان لات شەهیدبوون هۆ نە 
 لە هەورازی ڕكابەری

 بەڕووی تاوان بۆ ئازادی
 تەقیتەوە 

 تەقیتەوە بویتە بوڕكان 
 ئێستاش ئەو ئەستێرە گەشەی 

 بەدیار سەرمان 
  لە ژووری گشت ماڵێكەوە 

  ولەبارەگای ڕێبواران  
  لەدوندی گشت شاخێكەوە

  وكاروان دێ  وا
 كاروان سوور...تارای زیوین 

 ئەم دێهاتە دوو گردكانە 
 دە سەیركە، هۆ قارەمان 

 بەدواتەوە حەشاماتە 
 پۆل پۆل



 .بە چەپكە گوڵ
 ! دوژمنان ئێوەش سەیر كەن 
 كاكەی چەتۆی مامۆستایان 

 .... لەناویاندا
 ولەسەر شان  
 و لە دڵیاندا لەنێو مێشك  

 وێنەی سێدارە دەكێشێ 
 ...بەخەندە و سۆز

 ! گەردەنی جوانی پیا ئەكا و
 و سۆسیالیزم هاوار دەكا بە دروشمی كوردستان  
 دەسەیركەن هۆ دوژمنان 

 ودەنگ زوڵاڵە 
 دەنگ دانەوەی لە قەندیلا 

 لەسەنگەری )سەلاح( دایە 
 ....ئەو نركەیە...ئەو هەڵمەتە
 نركەی سینگی شێرە كوڕە 

 بۆتە نایە...دەسەیرکەن 
 ینی نەوەكانی مۆسۆل

 دەسەیركەن 
 نەوەی كاوە 

 لە گیان دانیش پێ دەكەنێ
 و پێ دەكەنێ  

 دەنەڕێنێ بە ڕووی ڕەشتان 
 بانگیش دەكا 

 هاتم سەیدا....هاتم سەیدا
 پەیامی سەر خاكم پێ یە 

 ..پێ دەكەنێ
 وكۆشێ نان  

 ...چەپكێ گوڵی سورم پێیە
 بۆ نیشتمان 
 بۆ گەلەكەم
 بۆ نەوەكەم
 بۆ شەهیدان 

  ئاشتیم پێیە.ئاڵای بەرزی 
                        19/12/1985                                                             

  .الە زیندانی )ئەبو غرێب( لە سێدارە در  1985و هەڤاڵی شاعیر بوو، ساڵی * شەهید چەتۆ كادیرێكی قارەمان

  .شەهید كرا 1983و هەڤاڵی كاك هەژار دێدەوانی بوو، ساڵی سەلاح: شەهیدێكی دۆست *

 تكا مەكە ! 
 ناپەری خان

 تكا مەكە.. تانەگوشن نەگۆوێنن
 …مەمكی توورت

 تكا مەكە 
 تا نەدزن ماچی كوڵم
 تا نەمژن ئاوی لێوان 

 تكا مەكە 
 پاڕانەوەت هیچ ناگۆڕێ
 لەڕەوشتی گەورە دزان

 شۆخی شیرین 
 هاوزمان و هاوئازاری 

 پور ئامینە و سنەوبەرخان
 بكە زەنگ  …دەنگی ناسك

 تەكان  …هەڵمەت 
 * وەك شێرەژن

 وەك لەیلا خان
 تەلی پرچت بكە بەپەت 

 بۆدزەكان 
 ئەوا منیش گرتمە بەر 

 لێڕەواری چڕ پیشەی شێر
 ر ڕێگای سەختی هاشانەك هەڵدێ

 بۆنیشتمان
 بۆسەندنەوەی هەموو ماچە

 1985بەفرانباری                                  دزراوەكان 

 
 شۆڕش

 
 بەر لەبرینی دڵی من

 و تاڵ بەر لەپەیامی تفت  
 لەنێو ڕوندكی قەتیس ماو 

 لەبیلبیلەی چاوی تاساو 
 خۆم خوێندمەوە

 خەبات سەختە.. ژیان سەنگەرە ئەڤینە. 
 لەبیلبیلەی چاوی تاساو 

 لەنێو ڕوندكی قەتیس ماو 
 بۆیەكەم جار 

 وشەی پارتیزانم بینی 
 گیرۆدەی بووم 
 بەڵێ فێر بووم 

 هەوراز بڕین قینی دەوێ 



 شەوكوت هەیە  ،برسی، شەوڕۆ
 !!بۆسەی مەرگ لەڕێگایە
 دڵدارێكی وەك خۆم ئاسا 

 ڕوو لەهەتاو.. برستیم بینی 
 و شین لەنێو ئارەقەی ڕەش 

 ر بۆیەكەم جا
 زانیم شۆڕش هەگبەی كۆڵی 

 و ئازار وتەنیا هەر غەم  
 !تێکۆشان و بەرگرییە
 بەڵام مژدە لەناخیاندا 

 گوڵە نەمامێكی زەیتونە 
 پێش قەرەوری خەندەیە 

 گڕی گەرمم  … بۆنازانی 
 هەناسەی ساردی خواردەوە 

 عیشقی تینوم 
 لەنێو جیهانی یەكسانی 

 لەنێو سەنگەری پێشمەرگە 
 دەژیێتەوە 

 1985بەفرانباری                             

 
  



 ی  ئاب* (8)
 

 و ڕووتانی برسی هۆ ڕەش 
 هەژارەكان 

 چەوساوانی ژێر چەپۆكی 
 فاشستەكان 

 تانكەدەزانن كەی ڕێبازه 
 لەدایك بووە؟ 

 دەزانن كەی هیوای ون بوو 
 لەسەر لێوی مناڵەكانتان

 خەندەی گرتووە؟
 دەزانن كەی دەستگیرانی 

 شەهیدەكان
 دیاری سەوزیان دەستگیر بووە؟ 

 دەزانن كەی هەوری سپی 
 خۆی داوەشاند و پڕ باران بووە؟ 

 لەهەشتی ئاب بوو  
 . دایك بووه لەیەم مژده ئە

 لەكاتێكدا 
 ئەشكەنجە و ئازار وەك بوڕكان

 گڕی هەڵچووی 
 هەڵپڕژا بەڕووی فاشستەكان  

 بوولەهەشتی ئاب  
 لەو ڕۆژەدا شۆڕشگێڕان 

 كسانیگرتیان ڕێگای یە 
 گەزەنگی خۆر تیشكی بەتاو 

 وت ركەلەكوردستان ده 
 و مژیو تەمهەوری ڕەش
 ڕاپێچكرد و  
 وتختی كە ئەهریمەن تە

 ...كەهەستتان كرد
 بۆدیاری گەورە كانیان

 ئەسپە شێیان كردە نیشان
 ..ئێوە بوونە پارچەیەك گڕ

 لەدوو تۆی دوو هەڵوێستی دژ بەیەكدا 
 هەسان لەمێژوودا نەك هەر گلانچەقۆو 

 نەك هەر سوتان
 فەڕ بوونە نیشانلەدوو هەلدێری بێ 

 منیش بەم یادە پیرۆزە
 بۆ سەركەوتن …پەیمانمدا



 و خۆشەویستی ئەڵقەی بەخت  
 پەنجە بۆ نیشتمان. مەبكە

 بووكی تارا سوور
 

 *)پێشكەشە بە شەهید قەهار عەزیز بەوانەی شەونخونیان كێشا تا مژدەی سەركەوتنیان بیست( 

 
 ...ئەوا هاتن

  كاكڵەی ئەم ڕەش و ڕووتانەی
  دەمرن بۆ ژیان

  ئەی نەمان گوت بە هاتنیان
  ئەم بەرزە فڕە سەر سەختانە 

  وقینی پەنگ خواردووی دەرون 
  و گوڕیانتین  
  پەستۆی بێ ئەندازە وپاڵە

  وسۆزی گەرم 
  هەستی زامداری مكوڕیان

  گینگڵ دەخوا و
  تەقینەوەی كت و پڕیان

 و دانامركێهەڵدەچێت  
 .... وهەڵدەچێت  

 لەنێو مێشكیان چڕتر دەبێ 
 ...ئەی نەمان گوت 

 بەهەورازی ڕكا بەڕێیەكی پیرۆزدا 
 سەر سەختانە هەنگاو دەنێن

  لەنێو وێستگەی 
  تامەزرۆی ئێمەدازامی 

 ودەنگ دانەوەیان مژدەیە 
 لەنگەر دەگرێ 

  ئەی نەما گوت بەهاتنی 
  بەرزە فڕە سەر سەختەكان
 لێوی منداڵ خەندە دەگرێ 

 گوڵ دەپشكوێ 
 خەمی داسەپیوی دوێنێی 

 گەشەسەندوی ئەمڕۆ و ڕۆژگار
 ...لەسەر سیمای

 و شەنگی ئەم هەرێمە ناسۆرەدا شۆخ  
 و بەرگە ناگرێ 

 گوستەچاو هاشوهاشی ئەن 
 و چوون چۆك دادەدا پێ چەند  

  ئەی نەمان گوت بەهاتنتان
  قەڵەرەشكە، داڵ، باشوكە
 و باڵیان دەشكێ دەندوكی كۆمی پڕ قین  



 و توتڕك دەڕزێ قونجریسكە 
 هێندەی پێ خواستی خوێناوی 

 بەسەریدا هەڵ خلیسكێ 
 ...خۆ بینیشتان

 بە گەیشتنیان، دەست بەجێ 
 ژوانگا كچ بوو....دەخزی بۆ 

 گوڵ بوو....لە بەرۆكی دەدرا 
 بوێر پێشوازیان دەكرا 

 ..پێشبینیەكان لەدایك بوو
 ...فرچكیان گرت

 ... چاوی لێكەن
 وا كات دوانزەی نیوەڕۆیە 

  دیمەن دێی ترپەسپیانە
  خەڵك....جوتیاری ڕەنج دەرە

  خوان....نەخشەی پەلامارە
 وێنە....پێشمەرگە و سەنگەرە 

 ی تازەبووك زەماوەندی...ترپەسپیان
 بە یەكەم گوللەی ئار.پی.جی 
  بۆ گەورە كچ زەنگی لێ دا

 دە سەیر كەن 
 شۆڕشگێڕانی شارودێ 

 بینای چاویان لە خاڵێكدا..سێرەی گرتووە 
  هێزی هەستیان لەهەمان خاڵ... ڕاگرتووە

  دڵ بە گۆری هەمان خاڵە
 ئەم خاڵە ترپەسپیانە تازە بووكە 

 ...بەڕووی چڕە دوكەڵی ڕەش
 گرتۆتە ئامێز  پێشمەرگەی

 پێدەكەنێ 
 ...بەری گێژەلوكەی نەگبەت 

  وبەری ڕەشەبا دەگرێت 
 ....هەڵناقەنێ 

  وترپەسپیان تازە بووكە 
 ...وەکو چرا وا دەسوتێ 

 ... دەسەیركەن
 جار جار تەمێ، گەردەلولێ 

 بەری تیشكەكانی دەگرێ 
 ... هەست ڕاگرە

 ..تەم، گەردەلول
 ترپەسپیان و پێشمەرگە

  دەبەزێ؟كێ 



 لە كاتێكا ترپەسپیان...تارای سوور بوو
 وهەر بستێكی، هەر سەربان  
 هەر خشتێكی، هەر نێزەكی 

 قارەمانێكی لە پشت بوو 
 لێ مشتی خوێنی بكوژانی قۆنگرە بوو 

 لەناویدا...بێریەی سەر و
  ناسنامەی پڕ لە شورەیی فاشیستەكان

 خوێن ماڵی بوو
 تەم، گەردەلول كەڕەنگەر بوو...! 

 ...سەیركەن...ترپەسپیان چۆن ڕوو سورەدە 
 چۆن شەهیدە 

  چۆن بووكی دەشتی هەولێر..تارای خوێنە
  چۆن كەژاوە سەرسەختەكەی

 مژدەیەكی لە دایك بووی 
  ناخی دڵی ڕەنجدەرە

 ....چۆن پەیامە
  دە سەیر كەن

 لە سینگوڕكی دابێژراوی..شێرە كوڕی 
 ..گۆڤەندەكەی ڕەنگی ئاڵە

  داهاتووەكەی
  تۆمارێكی مێژووی كوردە و

 ...هیوا چەكەرەی تیا دەكا 
 ئا لەو كاتە 

 )هێرش و هەڤاڵ و زریان( دێن
 دەڵێن باوكمان لەسەر چۆپی 

 نێو گۆڤەند و شایی سووری ترپەسپیان
 .شەهید كرا

11/11/1986 
 (ی گۆڤاری پێشكەوتن بڵاوكراوەتەوە3لە ژمارە )

 ــ  ــــــــــــــــــــــــــــــــــــــــــــــــــــــــ
 :فەرهەنگۆك

 نێزە: ئەو شوێنەیە لە قەڵاتەوە تیری لێ دەهاویشترێ.
 بە گۆری: بە قوربان 

 .كەرەنگەر: پەلكە چرۆی هەڵوەریوی پایزان
 ..هێرش و هەڤاڵ و زریان: مناڵەكانی شەهید قەهارن

هید قەهار ئەوكات تەمەنی دوو مانگ بووە لە سكی دایكیدا، دوای شەهیدبوونی )زاگرۆس(یش یەكێك لە كوڕەكانی شە
 باوكی لەدایك دەبێت. 

 
 
 
 سەد ساڵی تر   

 سەد هێندەی تر ...بقیژێنن



 دەنگم دەنگتان دەخواتەوە 
 سەد هێندەی تر سەر هەڵبڕن

  دەنگم دەنگتان دەسڕێتەوە
 ئێوە بۆ من 

 لە زەلكاوی درۆ نەبێ 
 ناكەنناقیڕێنن مەلە 

 ئێوە كەڕن 
 لە زڕ و هۆڕی زێڕ و پارە نەبێ 

 هیچ تێ ناگەن 
 ئێوە خۆڵەمێشی مردووی ئاگردانن

  تین نادەن
 گەر بەدەم باشەوە تۆزبن

 دووكەڵە شین مژدەی گڕ نادەن 
 خۆتان مەكەن بە پێشەوا و ئاڵا هەڵگر

 خۆتان مەكەن بە خودان ماف 
 بەدڵسۆزی دەروون میرگر 

 بە گوڕ  دوایی لافاوی دەرونی خەڵكی
 لێو دەبێ بە پشكۆ و گڕ 

 چونكە خۆتان چاك دەزانن
  ئەنجام هەر بۆ 
 شاری پارە و

 كولانەی چۆك دانەواندن 
 كافێ 1987بەهاری                       دەكەونە گەڕ 

                                                                                                                                                                                                                                                                                                                                                                                                                                           


